
LAPHA/676/01.01.01/2023 
 
46 § Äʹšštobdditååimi alttummuš ooudâsviikkâm- da strategiakääzzkõõzz - 

tåimmamvoudda 
 
Lappi pueʹrrvââjjamvuuʹd vuʹvddhalltõs 36 § 25.1.2023 

 

Lappi pueʹrrvââjjamvuuʹd vuʹvddhalltõs 36 § 25.1.2023 
 
Äʹšštobdditååimi alttummuš ooudâsviikkâm- da strategiakääzzkõõzz - tåimmamvoudda 

 
Oouʹdeemjååʹđteei Mikko Häikiö 

 
Vaaldšemvuâkkõõzz 22 § mieʹldd Lappi pueʹrrvââjjamvuuʹd tåimm juâkkââtt 
tåimmsueʹrjid, kook lie sosiaalkääzzkõõzz, tiõrvâsvuõttkääzzkõõzz da 
peälštemtåimm (peälštemstrooiʹtel).  Tåimmsueʹrj vueiʹtte juâkkõõttâd ooudâs 
vasttõsvuuʹdid, vasttõsjuâkksid da taarblaž vueʹlljuâkksid.  Tåimmsueʹrji lââʹssen 
tuâjjlažkåʹddorganisaatiost lie tuärjjeemtååim, kook vueiʹtte juâkkõõttâd 
tåimmsueʹrjid, vasttõsvuuʹdid, vasttõsjuâkksid da taarblaž vueʹlljuâkksid 
tõnnalla ko vuʹvddhalltõs lij tuʹmmjam.  

 
Vuʹvddhalltõs priimi 5.10.2022 § 286, što ooudâsviikkâm- da 
strategiakääzzkõõzz - tåimmsueʹrj organisâʹsttet oʹđđest.  
Vasttõsjuâǥǥasjueʹǩǩem valmštõʹlleš õhttsažtuâjast tåimmsueʹrj 
vasttõsvuʹvddjååʹđteejivuiʹm da äʹšštobddivalmštõõlivuiʹm.  

 
Vaaldšemvuâkkõs meäʹrat 37§ Sääʹmǩiõl luʹvddkååʹdd, 39§ Vuässadvuõtt- da 
äʹššneǩvuõttluʹvddkååʹdd da 40§ Pueʹrrvââjjam- da õhttsažtuâjjluʹvddkååʹdd 
tuâjaid da tåimmvääʹld.  Ouddâl peäggtum luʹvddkååʹddin lij aalmjallaš tuâjai 
da tåimmvääʹld raamin õõlǥtõs ouddm. uʹvdded ciâlkâlm täällarvvlõõzzâst da 
tåimmamplaanâst luʹvddkååʹddi tuâjjvuuʹd beäʹlnn.  Luʹvddkååʹdd lie-i ouddam 
såbbrinez: 16.12.2022 § 4 Sääʹmǩiõl ohjjeemjoukk, 17.11.2022 36§ 
Vuässadvuõtt- da äʹššneǩvuõttluʹvddkåʹdd da 13.12.2022 44§ Pueʹrrvââjjam- 
da õhttsažtuâjjluʹvddkåʹdd vuäinlmeez resuursin, koid taarbšet luʹvddkååʹddi 
tuâjjvuuʹdest.  Ooudbeäʹlnn peäggtum ciâlkâlm lie uʹvddum teâttan 
vuʹvddhalltõʹsse.  

 
Vuässadvuõtt-tuâj da vaaiktemorgaani valmštõõllmõõžž resuurs 

 
Vuässadvuõtt- da äʹššneǩvuõttluʹvddkåʹdd lij teäddääm 17.11.2022 § 36, što 
pueʹrrvââjjamvuʹvdd lij tåimmpirrõssân ođđ da vuässadvuõđ, vuässõõttmõõžž 
da vaikktummuž rajjsi valmštõõllmõš, raajjmõš da čõõđtummuš  

õõlǥte riʹjttjeei resuursid nuʹt strateeglaž plaanummuž da koordinâsttmõõžž 
ko še vueʹǩǩen åårrai čõõđtummuž tääʹzzest.  Vooudlaž vuässadvuõđ da 
vuässõõttmõõžž õhttsažtuâjsäimmõõzz raajjmõʹšše še õõlǥči saʹtssjed, tõʹnt 
ko vuuʹd aazzi da äʹššneeʹǩǩ lie õhttsaž.  Jeäʹrben âlgg saʹtssjed âlddlõs 
õhttsažtuõjju kååʹddivuiʹm.  Resuursid da tååimid taarbšet še vasttõsvuuʹdi da 
kääzzkõsvuuʹdi vuässadvuõđ, vuässõõttmõõžž da vaikktummuž 
ooudâsviikkmõʹšše.  

 
Luʹvddkååʹdd såbbar mâŋŋa leät saǥǥstõõllâm tän ääʹššest kuhttuin 
vuässadvuõttäʹšštobddin da luʹvddkååʹdd saaǥǥjååʹđteejin, što puõʹtti 
vuässadvuõtt- da äʹššneǩvuõttluʹvddkååʹdd såbbra, mõõn ââʹnet 26.1.2023, 
viiǥǥât tääʹrǩtum eʹtǩǩõs resursstaarbin, koon mieʹldd vuässadvuõtt-tuâj da 
vaaiktemorgaani valmštõõllmõõžž resurssân eʹtǩǩeet kolmm  
(3) tååim:  

 
- spesiaaläʹšštobddi, vaʹstteemvalmštõõlli, vuässõõttmõš da 
vaikktummuš (aassivuässadvuõtt) 
- spesiaaläʹšštobddi, vuässadvuõtt (äʹššneǩvuässadvuõtt) 
- äʹšštobddi, vuässadvuõtt-tåimmorgaan 

 
Lââʹssen luʹvddkåʹdd puätt eʹtǩǩeed, što Sosiaalkääzzkõõzzid altteet nellj  
(4) kääzzkõsvuʹvddpuõđlaž pueʹrrvââjjam- da vuässadvuõttkoordinaattoor tååim.  

 
Koordinaattoor tåimma kääzzkõsvuuʹdstez pueʹrrvââjjamvuuʹd 
õhttvuõttooumžen da äʹšštobddjen vuässadvuõʹtte, õhttsažtuâjjtoimmu da 
aassji tiõrvâsvuõđ da pueʹrrvââjjam ooudâsviikkmõõžž kuõskki aaʹššin.  
Koordinaattoor koordinâʹstte da tueʹrjjee vuuʹdstez vuässadvuõtt-, 
õhttsažtuâjj- da pueʹrrvââjjamtuâj, mõõn tuejjeet sosiaal- da tiõrvâsvuõtt- da 
peälštemkääzzkõõzzin.  

 
Pueʹrrvââjjam, tiõrvâsvuõđ da staanvuõđ ooudâsviikkmõõžž resuurs 

 
Pueʹrrvââjjamvuʹvdd âlgg oouʹdeed aassjines pueʹrrvââjjam da tiõrvâsvuõđ 
(lääʹǩǩ sosiaal- da tiõrvâsvuõđhuâl riâššmõõžžâst, 612/2021, 7§).  
Tuâjj kuâskk ravvsanja pueʹrrvââjjamvuuʹd jeeʹres lääʹjjest mieʹrruum tuâjaid.  
Pueʹrrvââjjam da tiõrvâsvuõđ ooudâsviikkmõõžž tuâjj lij tåimmsânji kõskksaž 
õhttsažtuâjast, koon tuejjeet kååʹddivuiʹm, jeeʹres õlmmsaž toiʹmmjeeivuiʹm, 
privatt põrggsivuiʹm da õõlmâsäukkai õutstõõzzivuiʹm.  Tuâj huõđđu väʹlddmõš 
õõlǥat čiõlgg pueʹrrvââjjamjååʹđtummuž rajjsid, tuâjj-juâǥǥ da mieʹrrmeâldlaž 
resursâsttmõõžž.  

 
Pueʹrrvââjjamvuʹvdd âlgg tåimmad õhttsažtuâjast vuuʹdes kååʹddivuiʹm da 
tueʹrjjeed tõid äʹšštobddmõõžžines.  

(Lääʹǩǩ sosiaal- da tiõrvâsvuõđhuâl riâššmõõžžâst, 612/2021, 7§) Kååʹdd da 
jeeʹres čõõnâsjoouk vueʹrdde jiânnai pueʹrrvââjjamvuuʹd pueʹrrvââjjam, 
tiõrvâsvuõđ da staanvuõđ ooudâsviikkâmtuâjast.  

 
Pueʹrrvââjjam- da õhttsažtuâjjluʹvddkåʹdd ǩiõttʼtõõli såbbrestes 13.12.2022 § 44 
eʹtǩǩõõzz pueʹrrvââjjam, tiõrvâsvuõđ da staanvuõđ obbvuõđ resuursin vueʹssen 
ciâlkâlmes, koon tõt uuʹdi eeʹjj 2023 täällarvvlõõzz da teäʹǧǧtäällplaan 
valmštõõllmõõžžâst. 

 
Eʹtǩǩeet, što pueʹrrvââjjam, tiõrvâsvuõđ da staanvuõđ ooudâsviikkmõõžž 
obbvuõđ tuâj juâkkâʹtte puõʹtti nalla: 
- spesiaaläʹšštobddi, vaʹstteemvalmštõõlli, pueʹrrvââjjam, 
tiõrvâsvuõđ da staanvuõđ ooudâsviikkmõš 
- äʹšštobddi, organisaatio-õhttsažtuâjj 
- äʹšštobddi, cõggi tuâjj 

 
Lââʹssen luʹvddkåʹdd puätt eʹtǩǩeed, što Sosiaalkääzzkõõzzid altteet nellj (4)  
kääzzkõsvuʹvddpuõđlaž pueʹrrvââjjam- da vuässadvuõttkoordinaattoor tååim.  
Koordinaattoor tåimma kääzzkõsvuuʹdstez pueʹrrvââjjamvuuʹd 
õhttvuõttooumžen da äʹšštobddjen õhttsažtuâjjtååim, aassji tiõrvâsvuõđ da 
pueʹrrvââjjam ooudâsviikkmõõžž di vuässadvuõđ kuõskki aaʹššin.  
Koordinaattoor koordinâʹstte da tueʹrjjee vuuʹdstez vuässadvuõtt-, 
õhttsažtuâjj- da pueʹrrvââjjamtuâj, mõõn tuejjeet sosiaal- da tiõrvâsvuõtt- da 
peälštemkääzzkõõzzin.  

 
Sääʹmǩiõllsaž da kulttuurmeâldlaž kääzzkõõzzi ooudâsviikkmõõžž resuurs 

 
Sääʹmǩiõl ohjjeemjoukk ǩiõttʼtõõli 16.12.2022 såbbrestes sääʹmǩiõl 
ohjjeemjoouk eʹtǩǩõõzz eeʹjj 2023 täällarvvlõʹsse da teäʹǧǧtäällplaaʹne.  
Sääʹmǩiõl ohjjeemjoukk kommentõõʹsti ciâlkâlmstes taarblaž resuursid še.  
Ohjjeemjoouk mieʹldd resursstarbb vuâđđ oouʹdeemvääʹjjvuõʹtte, mii lij 
juätkkjam kuuʹǩǩ sääʹmǩiõllsaž da kulttuurmeâldlaž kääzzkõõzzin (THL 2021), 
mottjam lääʹjjšiõttummuž mieʹldd puättam ođđ õõlǥtõõzzid sääʹmǩiõllsaž 
kääzzkõõzzi puõtt (lääʹǩǩ sosiaal- da tiõrvâsvuõttkääzzkõõzzi riâššmõõžžâst 
612/2021, 29§ da 33§) di sääʹmǩiõll-lääʹjj (1086/2003) čõõđtummša.  

 
Sääʹmǩiõl ohjjeemjoukk eʹtǩǩad oouʹdeem- da strategiakääzzkõõzzid 
sääʹmǩiõllsaž da kulttuurmeâldlaž kääzzkõõzzi ooudâsviikkmõõžž vasttõsjuâkksa 
puõʹtti resuursid:  
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
teâđpuuʹtʼtõs 
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
ooudâsviikkmõš 

- 2 ǩiõlltuâjjla, pueʹrrvââjjamvuuʹd vaaldâšm, saaǥǥtummuž da puõcci- 
da äʹššneǩäʹššǩiiʹrji jåårǥlõõzz tõn sääʹmǩiõʹlle, mõõn tuâjjlaž jiõčč 
maainast 

 
Meâlddõs 1.  Altteemnalla leʹddi tååimi tääʹrǩab vuâđđõõttmõõžž da tuâjjkoov 

 
Vaaldšemvuâkkõõzz 52 § mieʹldd vuʹvddhalltõõzzâst lij õõlmâståimmväʹldd 
tuâjjlažkåʹddaaʹššin, jõs tåimmvääʹldest jeäʹt leäkku mieʹrruum lääʹjjest jeäʹt ni 
vaaldšemvuâkkõõzzâst.  Vaaldšemvuâkkõõzz 53 § mieʹldd vuʹvddhalltõs 
tuʹmmai jeeʹres viiʹrji ko pueʹrrvââjjamvuʹvddjååʹđteei veeʹrj alttummšest da 
loopptummšest da veʹrǧǧnõmmõõǥǥ muttsest.  Jeeʹres ko 
pueʹrrvââjjamvuʹvddjååʹđteei veeʹrj ââʹntemõõlǥtõõzzin tuʹmmai 
vuʹvddhalltõs (vaaldšemvuâkkõõzz 55§).  Veeʹrj leʹbe veʹrǧǧkõskkvuõđ kuulat 
ooccâmnalla veʹrǧǧneǩ, mii tuʹmmai veʹrǧǧkõskkvuõʹtte väʹlddmõõžžâst 
(vaaldšemvuâkkõõzz 56§).  

 
Altteemnalla åårrai 10 äʹšštobdditååim paʹlǩǩeemkool tuâjuʹvddikoolines lie 
nuʹtt-a 570 000 - 590 000 euʹrred eeʹjjest.  Paʹlǩǩeemkoolid leäʹt välddam 
lokku pueʹrrvââjjamvuuʹd täällarvvlõõzzâst ekka 2023.  

 
Eʹtǩǩõs Pueʹrrvââjjamvuʹvddjååʹđteei 

 
Vuʹvddhalltõs tuʹmmai 
1. altteed kolmm (3) spesiaaläʹšštoobdi tååim, ââʹntemõõlǥtõssân 
suåvldeei pââibuž õllškooultuʹtǩǩõs;  
2. altteed kolmm (3) äʹšštoobdi tååim, ââʹntemõõlǥtõssân suåvldeei 
õllškooultuʹtǩǩõs;  
3. altteed äʹšštoobdi (sääʹmǩiõllsaž da kulttuurmeâldlaž kääzzkõõzzi 
ooudâsviikkmõš) tååim, ââʹntemõõlǥtõssân suåvldeei õllškooultuʹtǩǩõs da 
sääʹmǩiõl silttõs;  
4. altteed äʹšštoobdi (sääʹmǩiõllsaž da kulttuurmeâldlaž kääzzkõõzzi 
teâđpuuʹtʼtõs) tååim, ââʹntemõõlǥtõssân suåvldeei õllškooultuʹtǩǩõs da 
sääʹmǩiõl silttõs;  
5. altteed kueʹhtt (2) ǩiõlltuâjjla tååim, ââʹntemõõlǥtõssân suåvldeei 
õllškooultuʹtǩǩõs da tuõđi šiõǥǥ sääʹmǩiõl silttõs (tâʹvv-, aanar- leʹbe 
nuõrttsääʹmǩiõll);  
6. što tåimmsueʹrǧǧjååʹđteei leʹbe suu mieʹrrääm vasttõsvuʹvddjååʹđteei 
tuʹmmai juõʹǩǩkaž veeʹrj vasttõsvuuʹd da vasttõsjuâkkaz;  
7. što ouddâl peäggtum tååimid piijât õlmmsest ooccâmnalla.  

 
 
Ǩiõttʼtõõllmõõžž Pueʹrrvââjjamvuʹvddjååʹđteei muuʹtti tuʹmmstõkeʹtǩǩõõzzes pääiʹǩ 7 beäʹlnn 

puõʹtti nalla: što ođđ tååim tiuddeet vuõss-sââʹjest nuʹtt, što ânnʼjõž 
tuâjjlažkååʹdd sâʹjjdâʹttet  

ođđ tuâjaid da mieʹrräiggsaž tuâjjlaid põõžžtet, mõõn lââʹssen vueiʹtet ââʹnned 
õõlmâs ooccâm-mõõntõõllmõõžž tõn veʹrǧǧneeʹǩǩ tuʹmmstõõǥǥin, ǩii 
tuʹmmai reâuggkõskkvuõʹtte väʹlddmõõžžâst.  

 
Outi Keinänen eʹtǩǩii da Raija Kerätär kueʹddti, što ääʹšš maacctet 
lââʹssvalmštõõllmõʹšše.  Tõʹnt ko leäi uʹvddum vuâđđeʹtǩǩõõzzâst čooʹreei 
eʹtǩǩõs, ääʹšš räʹtǩǩeeš saaǥǥjååʹđteei eʹtǩǩõõzzâst jiõnstummšin, mâʹst 
oummu, ǩeäk kueʹddte ääʹšš ǩiõttʼtõõllmõõžž juätkkmõõžž jiõnste NAA da 
oummu, ǩeäk kueʹddte ääʹšš maacctummuž lââʹssvalmštõõllmõʹšše jiõnste IJ.  

 
Tååimtum liâđǥlaž jiõnstummšest uʹvddeš 5 NAA-jiõn (Hemminki Pertti, 
Kilpeläinen-Tuoma Piia, Melaluoto Tapani, Palolahti Mari, Tiitinen Pekka) da 9 
IJ-jiõn (Askonen Kari, Hast Jari, Kaarlela Antti, Keinänen Outi, Kerätär Raija, 
Lepojärvi Tommi, Peisa Timo, Seppänen Sara, Välitalo Ilkka-Petri),  

 
Saaǥǥjååʹđteei tuõđi, što vuʹvddhalltõõzz tuʹmmstõkkân leäi šõddâm Outi 
Keinänen eʹtǩǩõs.  

 

Tuʹmmstõk Vuʹvddhalltõs tuʹmmji maaccted ääʹšš lââʹssvalmštõõllmõʹšše.  
 
Lââʹssteâđ Oouʹdeemjååʹđteei Mikko Häikiö 

teʹl.  040 772 7211 
mikko.haikio@lapha.fi 

 
Vaaldšemjååʹđteei Harri Tiuraniemi  
teʹl.  040 6659 734 
harri.tiuraniemi@lapha.fi 

 

Lappi pueʹrrvââjjamvuuʹd vuʹvddhalltõs 56 § 7.2.2023 
 

Oouʹdeemjååʹđteei Mikko Häikiö 
 

Pueʹrrvââjjamvuuʹd vuʹvddhalltõs ǩiõttʼtõõli 25.1.2023 § 36 luʹvddkååʹddi 
eʹtǩǩääm äʹšštobdditååimi alttummuž ooudâsviikkâm- da strategiakääzzkõõzz 
- tåimmamvoudda.  Vuʹvddhalltõs vuäʹpsti valmštõõlljid da maaccti ääʹšš 
lââʹssvalmštõõllmõʹšše.  Ääʹšš valmštõõllmõš lij ouddnam nuʹtt, što 
tåimmsueʹrǧǧjååʹđteei lie mõõnnâm čõõđ pueʹrrvââjjamvoudda serddjam 
oummuid da sij vuäittmõõžžid seʹrdded äʹšštobddituâjaid, koid altteet.  
Lââʹssen valmštõõlli lie saǥstõõllâm ââʹn ǩiõttʼtõõllmõõžž vueʹlnn åårrai tuâjai 
resursstaarbin da jeeʹresnallšem maallin hoiʹddjed tuâjaid.  Eʹtǩǩõõzzid 
resursstaarbin leäʹt tääʹrǩtum, leâša jeeʹresnallšem maallid hoiʹddjed tuâjaid 
jeäʹt leäkku  kaunnâm.

mailto:mikko.haikio@lapha.fi
mailto:harri.tiuraniemi@lapha.fi

Vaaldšemvuâkkõõzz 52 § mieʹldd vuʹvddhalltõõzzâst lij õõlmâståimmväʹldd 
tuâjjlažkåʹddaaʹššin, jõs tåimmvääʹldest jeäʹt leäkku mieʹrruum lääʹjjest jeäʹt ni 
vaaldšemvuâkkõõzzâst.  Vaaldšemvuâkkõõzz 53 § mieʹldd vuʹvddhalltõs 
tuʹmmai jeeʹres viiʹrji ko pueʹrrvââjjamvuʹvddjååʹđteei veeʹrj alttummšest da 
loopptummšest da veʹrǧǧnõmmõõǥǥ muttsest.  Jeeʹres ko 
pueʹrrvââjjamvuʹvddjååʹđteei veeʹrj ââʹntemõõlǥtõõzzin tuʹmmai 
vuʹvddhalltõs (vaaldšemvuâkkõõzz 55§).  Veeʹrj leʹbe veʹrǧǧkõskkvuõđ kuulat 
ooccâmnalla veʹrǧǧneǩ, mii tuʹmmai veʹrǧǧkõskkvuõʹtte väʹlddmõõžžâst 
(vaaldšemvuâkkõõzz 56§).  

 
 

Vuässadvuõđ, vuässõõttmõõžž da vaikktummuž resuurs 
 

Pueʹrrvââjjamvuʹvddlääʹǩǩ 611/2021 (lååkk 5) õõlǥat pueʹrrvââjjamvuuʹd 
ââʹnned huõl vuuʹd aassji da kääzzkõõzzi õõʹnnji vuässõõttâmvuõiggâdvuõđ 
teâuddjummšest: 
- 29 § meâlddsânji pueʹrrvââjjamvuuʹd aassji da kääzzkõõzzi õõʹnnji 
vuõiggâdvuõđâst vuässõõttâd da vaikkted pueʹrrvââjjamvuuʹd tåimmu;  
- 29 § meâldlaž määŋgpeällsaž da vaikkteei vuässõõttmõõžž da 
vaikktummuž vuäittmõõžžin da mõõntõõllmõõžžin mâʹte:  
1) riâššeeʹl saǥstõõllâm- da kuullâmpooddid di aassirääʹđid;  
2) čiõlǥeeʹl ouddâl tuʹmmstõktuâj aassji da pueʹrrvââjjamvuuʹdest 
põõššinalla leʹbe kuʹǩesäiggsen jälsteei leʹbe ååreei kääzzkõõzzi õõʹnnji 
jurddjid;  
3) vaʹlljeeʹl kääzzkõõzzi õõʹnnji eeʹttǩid pueʹrrvââjjamvuuʹd tåimmorgaanid; 
4) plaaneeʹl da oouʹdeeʹl kääzzkõõzzid õõutsââʹjest kääzzkõõzzi 
õõʹnnivuiʹm;  
5) riâššeeʹl vuäittmõõžžid vuässõõttâd pueʹrrvââjjamvuuʹd tääl 
plaanummša;  
6) tueʹrjjeeʹl aassji di organisaatioi da jeeʹres õutstõõzzi jiõččaltteejes aaʹšši 
plaanummuž da valmštõõllmõõžž.  
- 41 § meâldlaž aassji vuässõõttâm- da vaikktemvuäittmõõžžin 
pueʹrrvââjjamvuʹvddstrategiast;  
- vaikktemtåimmorgaanin, koid piijât 32 § mieʹldd di tõi vuäittmõõžžin 
vaikkted pueʹrrvââjjamvuuʹd tååim plaanummša, valmštõõllmõʹšše, 
čõõđtummša da seuʹrrjummša aaʹššin, koin lij leʹbe vaikktemtåimmorgaan 
ärvvtââll, što lij miârktõs päärnai da nuõri, âkksas oummui leʹbe lääʹmes 
oummui da tõi kääzzkõõzzi beäʹlnn, koid sij taarbše, di 
vaikktemtåimmorgaani mieʹldd väʹlddmõõžžâst vuässõõttmõõžž da kuullâm 
ooudâsviikkmõʹšše pueʹrrvââjjamvuuʹdest;  
Pueʹrrvââjjamvuuʹd vuässadvuõđ, vuässõõttmõõžž da vaikktummuž oouʹdeei 

tååim oʹhjjee še Lappi pueʹrrvââjjamvuuʹd vaaldšemvuâkkõs 11 §, 
pueʹrrvââjjamvuʹvddstrategia da tõn čõõđtemprograamm.  Di vuâđđlääʹǩǩ 2 §, 
14 §, riâššâmlääʹǩǩ 7.3 § da 11.3 §, tiõrvâsvuõđhuâll-lääʹǩǩ (1326/2010), 
sosiaalhuâll-lääʹǩǩ (1 301/2014), lääʹǩǩ puõccji sââʹjest da vuõiggâdvuõđin 
(758/1992) di lääʹǩǩ sosiaalhuâl äʹššneeʹǩǩ sââʹjest da vuõiggâdvuõđin 
(812/2000).  
Vuässadvuõtt, vuässõõttmõõš da vaikktummuš lie puk pueʹrrvââjjamvuuʹd 
tååim, kääzzkõõzzid da tuʹmmstõktuâj kuõskki teeʹm.  Vuässadvuõđin vueiʹtet 
ravveed meerlai ǩiõččlâsttmõõžž tåimmai kääzzkõõzzin da snäätnas 
tuʹmmstõktuâjast.  Vuuʹd aazzi da äʹššneeʹǩǩ lie õhttsaž, da tõʹnt vuässadvuõđ, 
vuässõõttmõõžž da vaikktummuž viiǥǥât ooudâs õõutsââʹjest 
pueʹrrvââjjamvuuʹd kääzzkõõzzivuiʹm, kååʹddivuiʹm, jeeʹres õõlmâs 
toiʹmmjeeivuiʹm, põõrǥâsneeʹǩǩivuiʹm di aalmlânji äukkai õutstõõzzivuiʹm.  
Lââʹssen vuässadvuõtt da vaikktummuš lie kõskksaž äʹššneǩ- da 
tuâjjlažkåʹddǩiõččlâsttmõõžž elemeeʹnt.  
Pueʹrrvââjjamvuʹvdd lij tåimmpirrõssân ođđ, jie-ǥa tõn vuuʹdest tõn diõtt 
leäkku vaalmâš vuässadvuõđ rajjâz leʹbe õhttsaž tåimmam-maall da -nääʹl ko 
pueʹrrvââjjamvuuʹd tåimm jåttai.  Vuässadvuõtt-tååim jååʹđtummša, 
koordinâsttmõʹšše, plaanummša da ooudâsviikkmõʹšše âlgg resursâʹstted 
nokk, što ouddâl peäggtum lääʹjjest mieʹrruum tuâj da pueʹrrvââjjamvuuʹd 
tååim strateeglaž täävtõõzz teâuddje.  
Vuässadvuõtt- da äʹššneǩvuõttluʹvddkåʹdd lij ǩiõttʼtõõllâm eʹtǩǩõõzz 
vuässadvuõđ, vuässõõttmõõžž da vaikktummuž obbvuõđ resursâsttmõõžžâst 
såbbrines 17.11.2022 § 36 da 26.1.2023 § 5.  Luʹvddkåʹdd lij teäddääm, što 
lääʹjjest mieʹrruum tuâjai lââʹssen riʹjttjeei resursâsttmõõžž vuässadvuõʹtte, 
vuässõõttmõʹšše da vaikktummša õõlǥat ođđnallšem vuässadvuõđ, 
vuässõõttmõõžž da vaikktummuž ooudeei fiʹttjõs- da tåimmamkulttuur 
raajsmõõvvmõš vueʹssen Lappi pueʹrrvââjjamvuuʹd kääzzkõõzzid, tååim da 
demokraatlaž tuʹmmstõktuâj.  
Luʹvddkåʹdd lij eʹtǩǩääm 26.1.2023 § 5 vuässadvuõđ, vuässõõttmõõžž da 
vaikktummuž obbvuõʹtte puõʹtti tuâjaid:  
- spesiaaläʹšštobddi, vuässadvuõtt da vaikktummuš (aassivuässadvuõtt) 
- spesiaaläʹšštobddi, vuässadvuõtt (äʹššneǩvuässadvuõtt) 
- äʹšštobddi, vuässadvuõtt-tåimmorgaan 
- pueʹrrvââjjam- da vuässadvuõttkoordinaattoor (4 pte, 
sosiaalkääzzkõõzzi tåimmamvuuʹdest). 
Vuʹvddhalltõs lij såbbrestes 25.1.2023 § 36 ǩiõttʼtõõllâm resursâsttmõõžž da 
maacctam ääʹšš lââʹssvalmštõõllmõʹšše.  Lââʹssvalmštõõllmõõžž vuâđald 
ooudâsviikkâm- da strategiakääzzkõõzzid eʹtǩǩeet altteed puõʹtti tååimid:  
- spesiaaläʹšštobddi, vaʹstteemvalmštõõlli, vuässõõttmõš da 
vaikktummuš (aassivuässadvuõtt) 
- äʹšštobddi, vuässõõttâmtåimmorgaan (vaikktemtåimmorgaan) 

Spesiaaläʹšštobddi tåimm vuässadvuõđ vaʹstteemvalmštõõllʼjen.  Son vaʹsttad 
lääʹjjest mieʹrruum pueʹrrvââjjamvuuʹd aassivuässadvuõđ da vaikktummuž 
oouʹdeei tååim plaanummšest da koordinâsttmõõžžâst, tuâjjsueʹrj aaʹšši 
valmštõõllmõõžžâst vuässadvuõtt- da äʹššneǩvuõttluʹvddkådda, 
vuässadvuõttprograamm da -plaan valmštõõllmõõžžâst, tiuʹddepiijjmõõžžâst 
da peiʹvvummšest di aassivuässadvuõđ, vaikktummuž da vuârrvaikktummuž 
rajjsi, tåimmamnaaʹli da -vueʹjji plaanummšest, tiuʹddepiijjmõõžžâst, 
ärvvtõõllmõõžžâst da ooudâsviikkmõõžžâst.   
Äʹšštoobdi vuõss-sâjjsaž tuâjj lij lääʹjjest mieʹrruum pueʹrrvââjjamvuuʹd 
vaikktemtåimmorgaani (puärrsisuåvtõs, lääʹmes-suåvtõs da nuõrivälddõs) 
tååim da tåimmam-maall plaanummuš, ooudâsviikkmõš da tiuʹddepiijjmõš.  
Äʹšštobddi vaʹsttad vaikktemtåimmorgaani tååim koordinâsttmõõžžâst da 
tueʹrjest.  Tuâjast âlgg še tuejjeed vueiʹtlvaž jeeʹres 
vuässõõttâmtåimmorgaani da jeeʹres suåppum vuässadvuõđ da 
vuässõõttmõõžž valmštõõllamtuâjaid.  

 
Pueʹrrvââjjam, tiõrvâsvuõđ da staanvuõđ ooudâsviikkmõõžž resuurs 

 
Pueʹrrvââjjamvuʹvdd âlgg oouʹdeed aassjines pueʹrrvââjjam da tiõrvâsvuõđ 
(lääʹǩǩ sosiaal- da tiõrvâsvuõđhuâl riâššmõõžžâst, 612/2021, 7§).  Lääʹjj mieʹldd 
pueʹrrvââjjamvuʹvdd âlgg  
- piijjâd strateeglaž plaanummšeʹstes pueʹrrvââjjmõõžž da 
tiõrvâsvuõđ oouʹdummša täävtõõzzid da meäʹrtõõllâd täävtõõzzid 
tuärjjeei tååimaid. 
- väʹldded tuʹmmjemtuâjast lokku tuʹmmstõõǥǥi ärvvtõllum 
vaaiktõõzzid oummi pueʹrrvââjjmõʹšše da tiõrvâsvuõʹtte narodjoouki 
mieʹldd. 
- nõõmted pueʹrrvââjjmõõžž da tiõrvâsvuõđ oouʹdummuž vasttõstoiʹmmjeei. 
- seuʹrrjed jälsteeʹjees jieʹllemåårrmõõžžid, pueʹrrvââjjmõõžž da 
tiõrvâsvuõđ di tõid vaaikteei tuejjeejaid vuuʹdi da narodjoouki 
mieʹldd. 
- raportâʹstted vuʹvddvälddõʹsse aassji pueʹrrvââjjmõõžžâst da 
tiõrvâsvuõđâst, tõid vaaikteei tuejjeejain di tuejjuum tååimain juõʹǩǩ eeʹjj. 
- valmštõõllâd juõʹǩǩ väʹlddõspââʹj vääras vuʹvddvälddõʹsse 
pueʹrrvââjjamčiõlǥtõõzz da -plaan õhttsažtuâjast vuuʹdes kooʹddivuiʹm.  
- tåimmad pueʹrrvââjjmõõžž da tiõrvâsvuõđ oouʹdummšest õhttsažtuâjast 
vuuʹdes kooʹddivuiʹm da tuärjjeed tõid äʹšštobddmõõžžines. 
- tuejjeed õhttsažtuâj pueʹrrvââjjmõõžž da tiõrvâsvuõđ oouʹdummšest 
pueʹrrvââjjamvuuʹdest pueʹrrvââjjmõõžž da tiõrvâsvuõđ oouʹdeemtuâj 
tuejjeei jeeʹres õõlmâs toiʹmmjeeʹjivuiʹm, privatt põrggsivuiʹm da aalmlânji 
äukkai õutstõõzzivuiʹm. 
- oouʹdeed sieʹbri tåimmamoudldõõzzid da vaaiktemvuäittmõõžžid 
pueʹrrvââjjmõõžž da tiõrvâsvuõđ oouʹdummšest. 

- saǥstõõllâd uuʹccmõsân juõʹǩǩ eeʹjj õõutâst vuuʹd kooʹddivuiʹm da jeeʹres 
ouddâl peäggtum pueʹrrvââjjamvuuʹd vuuʹdest pueʹrrvââjjam da tiõrvâsvuõđ 
ooudâsviikkâmtuâj tuejjeei toiʹmmjeeʹjivuiʹm pueʹrrvââjjmõõžž da tiõrvâsvuõđ 
oouʹdummuž kuõskki täävtõõzzin, tååimain, õhttsažtuâjast da seuʹrrjummšest. 

 
Pueʹrrvââjjam da tiõrvâsvuõđ ooudâsviikkmõš õhttan ravvsanja 
pueʹrrvââjjamvuuʹd jeeʹres lääʹjjest mieʹrruum tuâjaid.  Pueʹrrvââjjam da 
tiõrvâsvuõđ ooudâsviikkmõõžž tuâjj lij tåimmsânji kõskksaž õhttsažtuâjast, 
koon tuejjeet kooʹddivuiʹm, jeeʹres õlmmsaž toiʹmmjeeivuiʹm, privatt 
põrggsivuiʹm da aalmlânji äukkai õutstõõzzivuiʹm.  Tuâj huõđđu väʹlddmõš 
õõlǥat čiõlgg pueʹrrvââjjamjååʹđtummuž rajjsid, ouddǩiõʹtte suåppum tuâjj-
juâǥǥ da mieʹrrmeâldlaž resursâsttmõõžž.  
Pueʹrrvââjjamvuʹvdd âlgg lääʹjj mieʹldd tåimmad õhttsažtuâjast vuuʹdes 
kooʹddivuiʹm da tueʹrjjeed tõid äʹšštobddmõõžžines pueʹrrvââjjam, tiõrvâsvuõđ 
da staanvuõđ ooudâsviikkmõõžžâst.  Lââʹssen riâššâmlääʹjj 10 § mieʹldd 
pueʹrrvââjjamvuuʹdest lij västtõs suânnʼjed õʹhtte kääzzkõõzzid, mii lij 
teädduum pueʹrrvââjjam, tiõrvâsvuõđ da staanvuõđ ooudâsviikkâmtuâjast.  
Vuuʹd kååʹdd da jeeʹres čõõnâsjoouk vueʹrdde jiânnai pueʹrrvââjjamvuuʹd 
pueʹrrvââjjam, tiõrvâsvuõđ da staanvuõđ ooudâsviikkâmtuâjast.  
 
Pueʹrrvââjjam- da õhttsažtuâjjluʹvddkåʹdd lij ǩiõttʼtõõllâm eʹtǩǩõõzz 
pueʹrrvââjjam, tiõrvâsvuõđ da staanvuõđ obbvuõđ resursâsttmõõžžâst 
såbbrines 15.11.2022 § 40 da 13.12.2022 § 44. Luʹvddkåʹdd lij teäddääm, što 
õhttsažtuâjj, pueʹrrvââjjam, tiõrvâsvuõđ da staanvuõđ ooudâsviikkâmtuâjj di 
Lappi pueʹrrvââjjamvuuʹd rool Lappi vuuʹd säimmõsõhttsažtuâj raʹvves 
njonnšen õõlǥat riʹjttjeei resursâsttmõõžž.  Luʹvddkåʹdd eʹtǩǩii ooudâsviikkâm- 
da strategiakääzzkõõzzid pueʹrrvââjjam, tiõrvâsvuõđ da staanvuõđ 
ooudâsviikkâm obbvuõʹtte puõʹtti resuursid:  
- spesiaaläʹšštobddi, vaʹstteemvalmštõõlli, pueʹrrvââjjam, 
tiõrvâsvuõđ da staanvuõđ  
- äʹšštobddi, organisaatio-õhttsažtuâjj 
- äʹšštobddi, cõggi tuâjj 
- kääzzkõsvuʹvddpuõđlaž pueʹrrvââjjam- da 
vuässadvuõttkoordinaattoor (4 pte, sosiaalkääzzkõõzzi 
tåimmamvuuʹdest). 
 
Vuʹvddhalltõs lij såbbrestes 25.1.2023 § 36 ǩiõttʼtõõllâm pueʹrrvââjjam, 
tiõrvâsvuõđ da staanvuõđ ooudâsviikkmõõžž resursâsttmõõžž da maacctam 
ääʹšš lââʹssvalmštõõllmõʹšše.  Lââʹssvalmštõõllmõõžž vuâđald ooudâsviikkâm- 
da strategiakääzzkõõzzid eʹtǩǩeet altteed puõʹtti tååimid:  
- spesiaaläʹšštobddi, vaʹstteemvalmštõõlli, pueʹrrvââjjam, 
tiõrvâsvuõđ da staanvuõđ ooudâsviikkmõš 
- äʹšštobddi, organisaatio-õhttsažtuâjj 

Pueʹrrvââjjam, tiõrvâsvuõđ da staanvuõđ ooudâsviikkmõõžž spesiaaläʹšštobddi  
tåimm pueʹrrvââjjam, tiõrvâsvuõđ da staanvuõđ ooudâsviikkmõõžž obbvuõđ 
vaʹstteemvalmštõõllʼjen. Spesiaaläʹšštobddi vaʹsttad tuâjjvuuʹd aaʹšši 
valmštõõllmõõžžâst pueʹrrvââjjam- da õhttsažtuâjjluʹvddkådda, lääʹjjest 
mieʹrruum pueʹrrvââjjam, tiõrvâsvuõđ da staanvuõđ koordinâsttmõõžžâst Lappi 
vuuʹdest, pueʹrrvââjjam, tiõrvâsvuõđ da staanvuõđ teâđain jååʹđtummuž 
ooudâsviikkmõõžžâst da valmštõõllmõõžžâst (ml. pueʹrrvââjjam- da 
staanvuõttčiõlǥtõõzz da -plaan valmštõõllmõš, juõʹǩǩekksaž raportâsttmõš), 
pueʹrrvââjjam, tiõrvasvuõđ da staanvuõđ tuâj obbvuõđâst, mõõn tueʹjjeet 
õhttsažtuâjast kooʹddivuiʹm da jeeʹres toiʹmmjeeivuiʹm, kooʹddi 
saǥstõõllâmkååʹdd valmštõõllmõõžžâst di tuʹmmstõõǥǥi vaikktõõzzi 
ouddarvvlõõzzâst.  
Organisaatio-õhttsažtuâj äʹšštobddi vaʹsttad tuâjjvuuʹd aaʹšši valmštõõllmõõžžâst 
pueʹrrvââjjam- da õhttsažtuâjjluʹvddkådda, lääʹjjest mieʹrruum õhttsažtuâjast 
organisaatiovuiʹm di organisaatioi tåimmamõlǥtõõzzi da vaaiktemvuäittmõõžži 
ooudâsviikkmõõžžâst.  Tuâjjkoʹvve koʹlle ouddm. organisaatio-õhttsažtuâj rajjsi 
da vueʹjji plaanummuš da tiuʹddepiijjmõš, organisaatioveäʹǩǩvuõttmaall 
plaanummuš da tiuʹddepiijjmõš (ml. veäʹǩǩvuõttooccmõõžž riâššmõš, 
kueiʹmmvuõtt- da õhttsažtuâjjsuåppmõõžži valmštõõllmõš di organisaatioi 
teâđpuuʹtʼtõõzz da vaaiktemvuäittmõõžži ooudâsviikkmõš.  
 
Sääʹmǩiõllsaž da kulttuurmeâldlaž kääzzkõõzzi ooudâsviikkmõõžž resuurs 
 
Lappi pueʹrrvââjjamvuuʹdest lij lääʹjj sosiaal- da tiõrvâsvuõtthuâl jäʹrjstummšest 
33 § meâldlaž tuâjj tuärjjeed sääʹmǩiõllsaž sosiaal- da tiõrvâsvuõtthuâl 
kääzzkõõzzi ooudâsviikkmõõžž pirr Lääʹddjânnam.  Lââʹssen riâššâmlääʹjj 29 § 
mieʹldd pueʹrrvââjjamvuʹvdd âlgg seuʹrrjed vuuʹdes narood pueʹrrvââjjam da 
tiõrvâsvuõđ narodjoouki mieʹldd, måʹhtt tõn riâššâm sosiaal- da tiõrvâsvuõđhuâll 
lij vuäǯǯamnalla da måkam tarbb, kvaliteʹtt, vaaikteeivuõtt da õõutverddsažvuõtt 
tõõzz lij, äʹššniiʹǩǩi kääzzkõõzzi õʹhttesuåvtummuž di sosiaal- da tiõrvâsvuõđhuâl 
kuulid da puuʹtʼtemvuõđ.  Riâššâmlääʹjj 10 § mieʹldd pueʹrrvââjjamvuuʹdest lij 
vasttõs äʹššniiʹǩǩi sosiaal- da tiõrvâsvuõđhuâl kääzzkõõzzi õʹhttesuåvtummšest 
obbvuõđid.  Pueʹrrvââjjamvuʹvdd âlgg huõlted õʹhtte suåvtum kääzzkõõzzid 
veiddsânji taarbšeei äʹššneǩjoouki da äʹššniiʹǩǩi tobddstummšest, sosiaal- da 
tiõrvâsvuõđhuâl õʹhttesuåvtummšest da kääzzkõskuällsi da kääzzkõsobbvuõđi 
meäʹrtummšest, sosiaal- da tiõrvâsvuõđhuâl kääzzkõõzzi õʹhttesuåvtummšest 
pueʹrrvââjjamvuuʹd jeeʹres kääzzkõõzzivuiʹm di äʹššneeʹǩǩ kuõskki teâđ 
äuʹǩǩummšest jeeʹres puuʹtʼteei kõõskâst.  Lââʹssen Lappi pueʹrrvââjjamvuʹvdd 
âlgg tååimstes staaneed saaʹmi vuõiggâdvuõđ ââʹnned sääʹmǩiõlid (sääʹmǩiõll-
lääʹǩǩ 15.12.2003/1086).  
 
Sääʹmǩiõl ohjjeemjoukk ǩiõttʼtõõli 16.12.2022 såbbrestes sääʹmǩiõl ohjjeemjoouk 
eʹtǩǩõõzz eeʹjj 2023 täällarvvlõʹsse da teäʹǧǧtäällplaaʹne. Sääʹmǩiõl ohjjeemjoukk 
kommentõõʹsti ciâlkâlmstes taarblaž resuursid še.  Ohjjeemjoouk mieʹldd 
resursstarbb vuâđđ oouʹdeemvääʹjjvuõʹtte, mii lij  

juätkkjam kuuʹǩǩ sääʹmǩiõllsaž da kulttuurmeâldlaž kääzzkõõzzin (THL 2021), 
mottjam lääʹjjšiõttummuž mieʹldd puhttam ođđ õõlǥtõõzzid sääʹmǩiõllsaž 
kääzzkõõzzi puõtt (lääʹǩǩ sosiaal- da tiõrvâsvuõttkääzzkõõzzi riâššmõõžžâst 
612/2021, 29§ da 33§) di sääʹmǩiõll-lääʹjj (1086/2003) čõõđtummša.  
Sääʹmǩiõl ohjjeemjoukk eʹtǩǩii ooudâsviikkâm- da strategiakääzzkõõzzid  
sääʹmǩiõllsaž da kulttuurmeâldlaž kääzzkõõzzi ooudâsviikkmõõžž vasttõsjuâkksa 
puõʹtti resuursid:  
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
teâđpuuʹtʼtõs 
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
ooudâsviikkmõš 
- 2 ǩiõlltuâjjla, pueʹrrvââjjamvuuʹd vaaldâšm, saakkummuž da puõcci- da 
äʹššneǩäʹššǩiiʹrji jåårǥlõõzz tõn sääʹmǩiõʹlle, mõõn tuâjjlaž jiõčč 
maainast.  
 
Vuʹvddhalltõs lij såbbrestes 25.1.2023 (36 §) maacctam ääʹšš 
lââʹssvalmštõõllmõʹšše.  Lââʹssvalmštõõllmõõžž vuâđald ooudâsviikkâm- 
da strategiakääzzkõõzzid, sääʹmǩiõllsaž da kulttuurmeâldlaž kääzzkõõzzi  
ooudâsviikkmõõžž vasttõsjuâkksa eʹtǩǩeet altteed puõʹtti tååimid:  
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
ooudâsviikkmõš 
- Äʹšštobddi, sääʹmǩiõllsaž da kulttuurmeâldlaž kääzzkõõzzi 
teâđpuuʹtʼtõs 
- 2 ǩiõlltuâjjla 
Sääʹmǩiõllsaž da kulttuurmeâldlaž kääzzkõõzzi ooudâsviikkmõõžž äʹšštobddi 
vaʹsttad sääʹmǩiõllsaž da kulttuurmeâldlaž kääzzkõõzzi ooudâsviikkmõõžžâst 
da õʹhttesuåvtummšest, lokku vääʹldeeʹl jeäʹrben väʹlddkååddlaž da riikkrääʹjid 
râstldeei vueiʹnnemkuuʹlm di sääʹmǩiõllsaž digitaalʼlaž kääzzkõõzzi da 
mõõntõõllmõõžži da materiaali ooudâsviikkmõõžž.  Sääʹmǩiõllsaž da 
kulttuurmeâldlaž kääzzkõõzzi teâđpuuʹtʼtõõzz äʹšštobddi vaʹsttad jiiʹjjes be 
sääʹmǩiõllsaž da kulttuurmeâldlaž kääzzkõõzzid kuõskki teâđpuuʹtʼtõõzzâst 
kääzzkõõzzi riâššmõõžž tuäʹrjjen måtamnalla, ko õõlǥtet riâššâmlääʹjj 29§ 
seuʹrrjummuš- da ärvvtõõllâmõõlǥtõõzzâst da lääʹjj pueʹrrvââjjamvuuʹdest 
33§ meâldlaž raportâʹsttemõõlǥtõõzzâst sääʹmǩiõl luʹvddkådda.  ǩiõlltuâjjla 
vaʹsttee sääʹmǩiõll-lääʹjj 15.12.2003/1086 da Lappi pueʹrrvââjjamvuuʹd 
vaaldšemvuâkkõõzz meâldlaž vaaldâšm, saaǥǥtummuž da äʹššneǩ- da 
puõcciäʹššǩiiʹrji jåårǥlâttmõõžžâst sääʹmǩiõlid.  
Õhtt sääʹmǩiõllsaž da kulttuurmeâldlaž kääzzkõõzzi äʹšštoobdi tuõjju käunnai 
suåvldeei ooumaž sirddum tuâjjlažkååʹddest.  

Meâlddõs 1.  Altteemnalla leʹddi tååimi tääʹrǩab vuâđđõõttmõõžž da 
tuâjjkoov 

 
Altteemnalla åårrai 8 äʹšštobdditååim paʹlǩǩeemkool tuâjuʹvddikoolines 
lie nuʹtt-a 410 000 - 430 000 euʹrred eeʹjjest.  Paʹlǩǩeemkoolid leäʹt 
välddam lokku pueʹrrvââjjamvuuʹd täällarvvlõõzzâst ekka 2023. 
Tåimmsueʹrǧǧjååʹđteei juäʹtǩǩe saǥstõõllmõõžžid sirddum tuâjjlažkååʹdd 
vueiʹtlvaž seʹrddummuž pirr, leâša tõt ij ǩieʹpped taarb altteed tååimid, 
koid ǩiõttʼtõõlât ââʹn.  Jõs tuâjaid kaaunât suåvlaž tuâjjlaid vaalmšân 
åårrai  organisaatiost, tõt ǩieʹppad mõõn-ne veeʹrd Lappi 
pueʹrrvââjjamvuuʹd nettpäʹlǩǩ-kuulid.  

 
Pâʹlddmateriaal Altteemnalla åårrai tååimi tääʹrǩab vuâđđõõttmõõžž da tuâjjkoov 

 
Eʹtǩǩõs Pueʹrrvââjjamvuʹvddjååʹđteei 

 
Vuʹvddhalltõs tuʹmmai 

1. altteed kueʹhtt (2) spesiaaläʹšštoobdi tååim, ââʹntemõõlǥtõssân 
suåvldeei pââibuž õllškooultuʹtǩǩõs;  

2. altteed kueʹhtt (2) äʹšštoobdi tååim, ââʹntemõõlǥtõssân 
suåvldeei õllškooultuʹtǩǩõs;  

3. altteed äʹšštoobdi (sääʹmǩiõllsaž da kulttuurmeâldlaž 
kääzzkõõzzi ooudâsviikkmõš) tååim, ââʹntemõõlǥtõssân 
suåvldeei õllškooultuʹtǩǩõs da sääʹmǩiõl silttõs;  

4. altteed äʹšštoobdi (sääʹmǩiõllsaž da kulttuurmeâldlaž kääzzkõõzzi 
teâđpuuʹtʼtõs) tååim, ââʹntemõõlǥtõssân suåvldeei 
õllškooultuʹtǩǩõs da sääʹmǩiõl silttõs;  

5. altteed kueʹhtt (2) ǩiõlltuâjjla tååim, ââʹntemõõlǥtõssân 
suåvldeei õllškooultuʹtǩǩõs da tuõđi šiõǥǥ sääʹmǩiõl silttõs 
(tâʹvv-, aanar- leʹbe nuõrttsääʹmǩiõll);  

6. što tåimmsueʹrǧǧjååʹđteei leʹbe suu mieʹrrääm 
vasttõsvuʹvddjååʹđteeji tuʹmmai juõʹǩǩkaž veeʹrj vasttõsvuuʹd da 
vasttõsjuâkkaz;  

7. što ođđ tååimid tiuddeet vuõss-sââʹjest nuʹtt, što ânnʼjõž 
tuâjjlažkååʹdd sâʹjjdââʹttet ođđ tuâjaid da mieʹrräiggsaž tuâjjlaid 
põõžžtet, mõõn lââʹssen vueiʹtet ââʹnned õõlmâs ooccâm-
mõõntõõllmõõžž tõn veʹrǧǧneeʹǩǩ tuʹmmstõõǥǥin, ǩii tuʹmmai 
reâuggkõskkvuõʹtte väʹlddmõõžžâst.  

 

Lââʹssteâđ Oouʹdeemjååʹđteei Mikko Häikiö 
teʹl.  040 772 7211 
mikko.haikio@lapha.fi    

